
Editorial

TOLERANCIA

Anguaﬁu danse na nuesa
sociedd amueses d’in-

tolerancia y crispaciéon so-
cial ensin precedentes, so-
bre tou nel tormentosu es-
cenariu politicu.

Parez que, dempués d’'u-
na démina tranquila y civi-
lizadora, bien otra en que
tou parez dar marcha atras
hasta llendes prehistori-
ques.

“iMurnia época la nuesa!
Ye mas facil desintegrar un
atomu qu’un prexuiciu”, di-
cia Albert Einstein.

Por que de prexuicios
falamos, prexuicios respeu-
tu a los otros (xenofobia);
prexuicios llingiiisticos, co-
mo si 'otru nun tuviera so
propia llingua; prexuicios
respeutu a les fronteres
'nacionales’, como si la na-
cion tuviere llendes con-
cretes; prexuicios colos
emigrantes, como si tol
mundu fora d’'un sitiu fixu a
través de los sieglos y non
d’un llugar cambiante; anti-
democraticu, como si les
lleis democratiques foran
de quita y pon en funcion
de los intereses de cada
momento; amnesia col pas-
au, o escontra’l pasau...

Cuestiones como la ten-
sion territorial algama giiei

una situacién tan grave, que
se puede prender una co-
munid4 auténoma con una
caxa de cerilles. Esta ye una
xera non peracabada a
través de los tiempos.

Ye esta situacion de
masima tension la qu’impo-
sibilita’l normal funciona-
mientu de les instituciones
democratiques, 'avance de
les postures mas radical-
mente intoleranres trai mi-
seria estrema y desolacién.

Por qu’hai quien ve vali-
des les idees mas estremes
contra I'otru, hai quien fiega
cualquier validez a la Xusti-
cia, ala Bandera comun, a la
Monarquia, s6lo ellos se
consideren defensores de la
verda absoluta carcomios
pol forofiu de la mas abso-
luta desfachatez.

Nun lleva a nengun sitiu
la intolerancia estrema, la
mezcolanza de les cuestio-
nes valeres que-yos intere-
sen a dalgunos y non de les
ferramientes participatives
que nos interesen a toos.

IdentificAmonos colos
particularismos de caleya
que dalgun defende en voz
alta; con un estremismu
‘democraticu’ qu’en realida
ye la mayor tirania que nos
podamos echar ala cara. =

N OEE EE EE EE BN BN B BN B BN BN BN BN BN BN BN EE EE BN BE BN BN BN EE BN S EE BN BN EE EE S BN BN BN B BE B BE B EE B e Ew .y
7

r

! ¥ + R + | + U + z
|

I Cordinador: Lluis Portal y Xuan Pedrayes. Sofitu de-

| Conseyu redaicion: Miguel Glez Pereda, Tofio .ﬁT[Hfﬂ T

1 Garcia, Salvador Barro, Marga Solares, Macario
|
|
|
|
|
.

Victorero, Rosa Fernandez, Senén Rivero, R. Costa-
les y Mel Riva.

Compana del Ronchel
elronchel@gmail.com

El Ronchel ““ﬁiﬂﬂul Conceyu de Villaviciosa ||




Adrian PUMARES

[<d

FRIDZ /3

Lluis PORTAL

el xoven Secretariu
Xeneral de FORO Astu-
ries y ye portavoz nel
Xunta Xeneral ensin com-
plexos. Natural de Llavia-
na, como Palacio Valdés y
el ‘Nun yes td’ de Los Be-
rrones.

Estudié na Universida
d’Uviéu y trabay6 na em-
presa privada. Aficiondse
al rugby, a los caballos y,
porqué non, a la tauro-
magquia.

Col so verbu facil, y la
so idea clara, destaca nun
Parllamentu asturianu,
atarraquinau de partios,
n'onde FORO ruempe los
esquemes, y frafia les di-
visiones clasiques ente
isquierdes y dereches. *

-Usté yera un perfeutu desconociu y
fai escalando posiciones a pesar de
la so xuventi.

-Creo que fui George Bernard Shaw
quien dixo que “la xuventil ye una
enfermeda que se cura colos afios”.
Anaguo suplir la xuventud con
puxu, esfuerzu y sobre tou munchu
trabayu.

-Supo negociar a distintes bandes,
;ye esa capacidi de negociar lo que
s’afaya nel adn de FORQO?
-Naturalmente que si. Concurrimos
a las eleiciones del afiu 2019 con un
mensaxe perclaru: nun hai llinies
roxes, y 'exemplu a siguir ye’l Go-
biernu de FORO Asturies, encabe-
zau por Carmen Moriyén, en Xixdn.
Carmen llogro6 llegar a acuerdos con
tol mundu pensando Unicamente
no que fuere mas beneficiosu pa
Xixon.

-¢.Nun hai demasiaos partios nel
centru derecha n’Asturies, una co-
munidd pequefia con 45 diputaos:
FORO, PP, Ciudadanos y Vox?
;Puede haber nel ciudadanu d’a pie
la idega de que toos son asemeyaos?
-FORO Asturies nun tien nada que
ver con nengun d’esos partios, ente
otres coses por que, a diferencia
d’ellos nun somos una sucursal. So-
mos un partiu de centru, centrau
n’Asturies, y preocupau esclusiva-
mente en defender los intereses
d’Asturies y los asturianos.

-FORO ye I'inicu partiu que, dende’l
principiu, nun rinde cuentes a un
ente estatal, ;eso ta nel so haber?
-Naturalmente. El restu de partios
con representacion na Xunta Xene-
ral tienen que dar esplicaciones de
lo que faen a dirixentes a los
qu’Asturies nun-yos preocupa mas
qu'en campafia electoral, y nun
pueden tomar nenguna decision
ensin contar col so permisu.

-Giiei parez que si nun yes
d’isquierda nun puedes reivindicar
el papel de les muyeres, la homo-
sexualid3, I'ecoloxismu...

-Que naide tenga nenguna dulda
que’'n FORO Asturies reivindicamos
enérxicamente la igualda de dere-

chos ente homes y muyeres o los
derechos del coleutivu LGTBI. Nun
debe haber nenguna dulda al res-
pective: cualisquier demdcrata de-
be reivindicar toes estes cuestiones
que plantees.

-Ustedes decidieron manifestase
xunto colos ganaderos del Oriente
contra’l llobu. Nunca tuvo tan es-
pardiu per tol territoriu como agora
-como sefiala’l mapa del Principau-.
¢Nun hai manera de fomentar la ga-
naderia n’Asturies col llobu (y los
perros-llobos) al llau?

-Naturalmente qu’hai que llograr
un equilibriu. Pero ye imprescindi-
ble controlar la poblacién del llobu,
estableciendo zones llibres d’esta
especie, y una mayor axilidd na
xestion y el pagu les ayudes, pa ga-
rantizar la supervivencia de los ga-

Con Alcaldes del Oriente nuna mani-
festacion onde se pidia controlar los
estropicios del llobu. Abaxu, mapa
colos llobos nel Pricipdu.

naderos asturianos. De siguir
esistiendo’l numberu de llobos
qu’hai anguafiu xunto con una len-
titu intolerable na xestion d'unes
ayudes que son claramente insufi-
cientes, lo que llogrard’l Gobiernu
del Principau sera la estincion de la
ganaderia n’amplies fasteres d’As-
turies.

-;Nun se ta dando marcha atras, na
sociedd, nel apoyu a simbolos ya
instituciones espafioles? Hai mani-
festaciones en que s6lo se ven ban-
deres tricolores.

-Nun comparto esa percepcion. In-
dependientemente de qu’hebia
quien faga munchu rufu, una in-
mensa mayoria de la socieda espa-
fiola, y dende llueu de la socieda
asturiana, apoya’l réxime democra-

ticu y I'Estau de Derechu que mos
+



dimos los espaiioles nel 78. Y natu-
ralmente, dende FORO Asturies
apoyamoslu tamién.

-La democracia y la Constitucién del
78 ;tan en peligru?

-Nun dirfa que tan en peligru, pero
dende llueu los movimientos popu-
listes que surden a un y otru llau del
espectru politicu collaboren a erosio-
nales. Ye obligacién de tolos demé-
crates defender el Réxime Constitu-
cional (y I'Estdu Autonémicu).

-Ente la supresion de les Comunidaes
Auténomes, que defiende Vox, y plan-
teamientos como’l supuestu Derechu
a Decidir de la estrema isquierda,
;caben opciones p’Asturies?

-Si, que’l Principau cuente, al igual
qu’otres Comunidaes Auténomes, col
masimu nivel d’autogobiernu.

-Carmen Moriy6n yera una descono-
cida nel mundu la politica cuando se
presenté a Alcaldesa de Xixon, pocu a
pocu fui ganando posiciones al tra-
viés de la so xestion y d’'un caracter
llanu y allofidu de los estereotipos.

-Carmen representa lo que ye FORO
Asturies: xestion y dialogu. El so go-
biernu en Xixén ye un exemplu pa
tolos que nos dedicamos a la politica.

-FORO Asturies creése a partir d'una
fuerte personalid3, ;ve posibilidaes
de que’l so partiu s’amolde a una Pre-
sidenta con carisma?

-Yo creo que Carmen representa un
lideralgu muncho mas modernu y
acordies a los tiempos que vivimos
que’l d’otros lideres politicos. En ple-
nu sieglu XXI ya nun tien sentiu los
lideres autoritarios, nin l'ordeno y
mando. El lideralgu de Carmen Mo-
riyén ye muncho mas sélidu porque
s’asitia, ademas de nel esfuerciu y el
trabayu que trae cada dia, nel respe-
tu y na confianza mutua.

-En Xixén gané posiciones col so ca-
rauter negociador, inclusu cola is-
quierda radical.

-La negociacion, a la gueta col con-
sensu ye daqué que ta nel ADN de
FORO Asturies. Y el Gobiernu de Car-
men Moriyén en Xixén ye un claru
exemplu d’ello.

“Siempre procuré dar pasos pa llograr el mayor

consensu al rodiu de la cooficialida del astu-

rianu (en sintonia col programa de FORO)”

Teresa Villaverde, Tuxa (1882-
1936), escritora maliaya a la
que se-y dedica esti afiu la Sel-
mana de les Lletres. Tenia idees
carlistes. Desconocida la so
obra hasta finales del s. XX, ya
que les tropes republicanes que
s’asentaron nel Palaciu Villa-
verde durante la Guerra Civil
arrasaron colo que nelli habia,
incluyies les obres n’asturianu y
castellan de Tuxa.

-Usté voto, apocaya, a favor de que
se pueda falar n’asturianu nel Par-
llamentu Asturianu (valga la redun-
dancia). Paez que ye mui simple,
pero ensin embargu hai quien nun
lo ve asina.

-Habiendo miembros del Gobiernu
de FORO Asturies, como Emilio
Marcos Vallaure, qu’emplegaron
I'asturianu en sé parllamentaria,
serfa una contradicciéon y un ab-
surdu votar otra cosa. Amas, pre-
tender prohibir usar I'asturianu na
Xunta Xeneral nun respuende a
una cuestion de comprension, si-
non d’intolerancia. Y los intoleran-
tes tendranme siempre enfrente.

-La isquierda trata de dar la imaxe
de que l'asturianu ye patrimoniu

d’ella, pero al traviés de la hestoria
mas del 90% de los escritores y
defensores del idioma foron con-
servadores, tradicionalistes y car-
listes, como ye’l casu de la maliaye-
sa Maria Teresa Villaverde Villaver-
de, 7uxa, a quien se-y dedica mui
merecidamente esti afiu la 41 Sel-
mana de les Lletres Asturianes.

-A esi enfotu de la isquierda colla-
bora una gran parte de la derecha
asturiana, que desconoz y despre-
cia la hestoria d’Asturies, y que
nun tien a los politicos, intelectua-
les o escritores asturianos ente los
sos referentes. Cuando veo al Par-
tiu Popular atacar o despreciar a la
llingua o a la cultura asturianes,
con tanta safna, siento fonda llasti-
ma. Dende llueu, reivindico la llin-
gua asturiana como parte del nues-
tru patrimoniu.

-¢;Cree usté que ye posible desenro-
llar -dempués de 42 afios-,
I'articulu 3 de la Constitucién Espa-
fola que diz, lliteralmente: “(...) Las
demas lenguas espafiolas [amas del
castellan] seran también oficiales
en las respectivas Comunidades
Autdénomas de acuerdo con sus Es-
tatutos”. ;jUsted estaria dispuestu a
apoyar la cooficialida?

-A lo llargo de la mio trayectoria,
tantu personal como politica,
siempre procuré dar pasos pa llo-
grar el mayor consensu posible al
rodiu de la cooficialida del asturia-
nu (acordies amas col programa
electoral de FORO Asturies), y ye
dalgo que voi a continuar faciendo
dende cualisquier de les posicio-
nes qu’ocupe. Cualisquier persona
que quéria usar l'asturianu debe
tener el derechu de facelo, y ye la
nuestra obligacién arbitrar les fe-
rramientes pa qu’efeutivamente
esto seya asina: que cualisquier
persona que quéria utilizar la llin-
gua pueda facelo ensin torgues. B

Ramon Menéndez Pidal escribio-y
al llingliista portugués Leite de
Vasconcelos cartes n’asturianu

Mel RIVA

[’afiu 1890 un xoven Ramoén
Menéndez Pidal escribe una carta
n’‘asturianu dende Payares (As-
turies) -d’u yera’l padre-, al llin-
giiista portugués José Leite de Vas-
concelos Cardoso.

Inda’n 1902, antes de desarro-
llar la so teoria sobre los "dia-
leutos hestdricos”, Pidal escribia
que los asturianos "falen una llin-
gua estremada del espafiol”.

La carta ye de 1890 y diéronla
conocer los llingliistes Xosé Nel
Comba y el maliayes Xuan Carlos
Busto Cortina, nel so articulo titu-
lau "Una carta en llingua asturiana

de Menéndez Pidal a Leite de Vas-
concelos”, publicdu nel nimberu
un de la Revista de Filoloxia Astu-
riana.

Leite de Vasconcelos fiacié n'U-
canha en 1858, y falleci6 en Lisboa
en 1941. Estudi6é na Universida
d’Oporto, fai médicu, anque des-
tacé polos sos conocimientos
d’Arqueoloxia y Llingtiistica.

En 1882 publica’l la so obra O
dialecto mirandez, esti ye’l primer
volumen publicau pol autor, que
pux6 por dignificar la variante dia-
leutal del asturiano-lleonés que se
fala en Portugal, y que giiei ye ofi-
cial nel so pais.

El mesmu Pidal indica que-y
unvio varies misives a Vasconcelos
d’esta triba. Vasconcelos empon-
dera al xoven Pidal, “ainda muito
mo¢o”, polos sos conocimientos
filoléxicos.

Leite estudia los dialeutos alen-
teyanos, y dase cuenta de les abon-
des interferencies del espafiol, que
nun ye a desentrillizar. Por eso

Paya e, g Juli 1Bgo

Iy guapam ente tengu praedis 1 pape-
nrd: mhmmhﬁtm

Una de les cartes de Pldal a Lelte.

asegura qu’haber “quando na Hes-
panha houver philologos que se
occupen desenvolvidamente e a
sério das linguas romanicas”.

En realid4, ya habia tiempu que
Leite s’esmolia pol lleonés y l'as-
turianu, como demuestra la co-
rrespondencia mantenia con Fer-
min Canella, Braulio Vigén, y Lu-
ciano Bonaparte. Pero la interpre-
tacion de los dialeutos ye estrema-
da, pues Pidal valora que’l mi-
randés ye un restu del lleonés. 8

José Leite de Vasconcelos Cardoso.



El virus
nun
veranea

Milio MARINO

Esti verafilu nun tamos pa
entonar esa cancién pegaiza
que suel ponese de moda siem-
pre per estes feches, magar que
seya mas hortera qu’unes chan-
cles con calcetos. Tamos pa
guardar la boca debaxo d’'una
mazcarita bien puesta. Cual-
quier precauciéon ye poca. La
preba son esos retueyos
qu'anuncien los telediarios y
faen que la moral se nos caiga
al suelu y acabemos convencios
de que la realida supera a la
ficcion. Oxala que too esto fue-
ra un guion de Hollywood. Pero
nun lo ye. Ye un problema real
que mos tien col alma en fie-
rros y acabara por volvemos
llocos.

Agora mesmo, nun sabemos
qué pasa nin qué ye verda o
mentira. Da lo mesmo que mos
falen del naimberu de contaxos,
qué de los brotos, los rebrotos,
los finaos, los tratamientos po-
sibles, los milagrosos, les vacu-
nes cercanes y les qu’igual tar-
den dos afios.

El desconciertu ye total.

Fai seis meses, cuando se
declaré la enfermeda3, podia ser
entendible que supiéramos po-
co, pero a dia de gliei nun
s’entiende que sigamos igual.

El xaréu ye tan gordu que
naide sabe si ye que fallara da-
qué o que fallé tou. Lo mas pro-
bable ye que fallara tou porque
les cifres que presenta Espaiia,
en cuantes a contaxos y nuevos
rebrotos, son tan elevaes que
nun se correspuenden coles de
nenguin otro pais de los arro-
dios. Tampoco coles midies que
dicen haber tomao los nuesos
escelentes politicos, nacionales
y autonémicos, nin cola pre-
sunta meyor Sanida del mun-
diu, esi mantra que nun mos
cansamos de repetir.

Espafia ye un pais de miste-
rios irresolubles. Equi naide
s’esplica como ye que tamos
como tamos nin se fai respon-
sable de la situacidn. Por eso

paezme bien qu'un grupu
d’especialistes en saly, -virélo-
gos, investigadores y profeso-
res universitarios- pidieren lo
que paez de sentiu comun: que
se faga una evaluacién inde-
pendiente y s’audite la xestion
realizada peles distintes almi-
nistraciones publiques.

L’'oxetivu, esclariaron, nun
seria buscar culpables a los que
apedrar na plaza del pueblu,
sinon determinar en qué fallg’l
sistema para tratar d’iguar les
deficiencies, agora y nel futuru.
Un propésitu tan lloable que,
conociendo’l percal de los nue-
sos gobernantes, ye mui posi-
ble que lo tomen como un coru
de voces que clamen nel sole-
yeru desiertu.

Lo que de mano apunten los
que firmen la peticién ye lo que
cualisquiera, con dos deos de
frente, pudo apreciar n’estos
seis meses.

Que tenemos un sistema sa-
nitariu disminuiu polos recor-
tes de la ultima década, una
deficiente vixilancia epide-
mioldxica y una atroz falta de
medios, tantu nel diagnoésticu
como nel seguimientu. A too
esto, habria que sumar la falta
de coordinacion ente les dife-
rentes alministraciones, el re-
trasu na toma de decisiones y
un descontrol absolutu de los
centros xeriatricos que, ensin
recursos nin preparacion, con-
centraron el mayor ndmberu
de finaos.

Una auditoria a fondu acla-
raria muches coses, pero esto
ye Espana y equi nun hai Go-
biernu central o autonémicu
que dea’l so brazu a torcer nin
tampoco paez facil que la opo-
sicién vaya a renunciar al cuan-
to peor meyor como principal
argumentu para recuperar el
poder. Lo malo que, mientres
tanto, el virus nun veranea. Si-
gue a lo suyo y apuesto que se
tara partiendo de risa con mi-
dies como esa que prohibe fu-
mar na cai. 0




El sindrome
del cachopu

Xuan PEDRAYES

tes clasicos vestios en Decatlon y
territoriantes urbanicolas, xente
de la escariada meseta o medi-
terraneos de toa triba. Cuando
alleguen a Asturies descubren, en
realida, la Europa atlantica. Y
présta-yos abondo.

Claro qu’esa ‘realidd’ que de-
llos ven tien cocu munches vega-
es. Y lo peor ye que los asturianos
cayemos tamién nesos enguede-
yos. Un casu de tou ello ye la im-
portancia que-y damos al cacho-
pu n’Asturies los ultimos afios.
Entaramingdu na peana mediati-
ca de ‘lo asturiano’, el cachopu
destrona a lo xole a l'arroz con
llechi, la fabada, el pote o la casa-
diella. La xinta como t6picu alga-
ma na definicion los paises posi-
ciones cada vegada mas senalaes.
El matar la
fame  sigui
siendo’l nor-
te de lo hu-
mano: nada
cambia.

El cachopu
nun ye un
platu tipicu
asturianu. Ye
un platu sal-
fu nos afios
cincuenta del

La costera de verafian-
tes esti afiu fue bona.
Los baramos de territo-
riantes que vinieren a As-
turies escapando de la
calisma esteparia y l'an-
dancia urbana, sefialen el
nomadismu al que torna
la Humanida dempués de
4.000 anos de sedentaris-
mu.

Los foriatos son turis-

restaurante

Pelayo’, d’'Uviéu, y que nun cuayd
nel tiempu. Si, na Villa nel chi-
gare ‘La Rosa’, na cai Campoma-
nes, tuvie-re’l so templu hasta
metanes los ochenta... y toos pe-
regrinemos a Casa Colo, en Cecea
(Nava) pa comelu: descomandu;
espatarrau nuna tabla maera con
bona guarnicion de toa triba, cor-
au y rellenu de xamoén y quesu,
col so rebozu empanau enta-
farrandolo tou. Pero na mas; has-
ta que resucitare na capital de La
Mancha en dellos restaurantes
asturianos hai bien pocu. Los ma-
drilanos, tracamundiaos, esco-
mencipiaron a pidilos en cuantu
llegaron na so migracién anual. Y
si lu pidién, dimosyoslu.

Gracia Noriega llegé a ver esti
fendmenu y llamolu ‘la recon-
quista’l cachopu’. Nun ta mal. Pe-

ro la Reconquista ye un fechu
historicu falsu (como podemos
llamar reconquista a dalgo que
durd ocho sieglos). El cachopu
nunca fue un platu popular
n’Asturies, y munchu menos étni-
cu.

Eduardo Méndez Riestra diz
que’l cachopu ye una de les gran-
des manches de la nuesa gastro-
nomia: ;Y tien razén! Que ‘la mer-
luza al Nalén’ tea na escurida ye
cosa triste. Pero nun ye tou malo
nesti escalope con pretensiones.
Pa min tien tres coses afayaices:
la so etimoloxia presta, col mes-
mu raigafiu que la pallabra gaxa-
pu (lo qu’envuelvi). Otra cosa
bona que tien ye'l so tamafiu: una
descomanada llastra de ternera.
Y la tercera: nun ye caru, cosa
que los migrantes estacionales
miren muncho. Pidiendo un (y
unes cocretines) xinta una fami-
lia estandar; y si m’apures un po-
cu la gliela tamién comi. Puede
amestase-y una cuarta, que
d’esplica abondo la so unani-
mida: un cachopu igualu cuales-
quiera, nun fai falta ser Ferran
Adria.

Definese como sindrome a un
conxuntu de sintomes qu'amuesa
una situacion. Qué caltriamos por
‘sindrome del cachopu’. La falca-
traa, la tracamundia, el dispara-
te... Una carrera de madrefies
presenta sintomes asemellaos a
los del ésitu del cachopu angua-
fiu: confundi la gimnasia cola
magnesia. Pasa-yos lo mesmo a
aquellos qu’entovia dicen que’l
problema d’Asturies son les ma-
les comunicaciones. O el cuentu
d’esos empixaos tecndcrates que
quieren facer una Diputacién pa
iguar I'’Area Metropolitana (nuna
rexon de 10.600 km? y un millén
d’habitantes), con esi cuentu de-
sendolcaremos el PIB, jfalen que
medraria un 5 %!; etc, etc...

N’Asturies el sindrome del ca-
chopu ta envizcau nun solo nos
crédulos del tripadvisor, xorrez
nes clases mediatica, politica y
académica. El so postureo engafia
a la poblacion. >




Nun falen enxamas de lo
importante: de la desigualda
territorial y social de les tres
Asturies (les protexies cuen-
ques, l'area suburbial -a la
que llamen metropolitana y
y l'aldea escaecia) o del /oby
funcionarial que mos fraya
la economia, el cerebru y el
futuru.

Eso si: de los fiabos de La
Foz de Morcin o de por qué
anda coxicando’l central del
Sporting sabémoslo tou
iMenos cachopu y mas cebo-
lles rellenes!

La realida ye un sitiu es-
trafiu. Y cada vegada mas
escasu y con menos interés.
Paez que nun mos presta tar
elli. Y equi menos. Tamos
perdiendo’l norte. Una cosa
ye que vendamos cachopos
ensin duelu, y otra perdis-
tinta que creyamos esi cuen-
tu. Coleutivamente nun sa-
bemos plantanos y nun mos
presta que mos fagan entru-
gues incomodes, hai muncha
povisa embaxo l'alfombra.
¢Pa cudndo una pelicula as-
turiana como la de Paolo
Sorrentino sobre Giulio An-
dreotti? jy financiada pol
IDEPA! ;Nun y’esto una de-
mocracia participativa?

Esto del cachopu ye'l
sintoma d’'una llaceria: el
cancanu de la falseda. Tene-
mos que decidir onde empo-
binar: ;siguir la psicosis co-
leutiva del cachopu y los
gastropijos de mediu pelu
del tripadvisor, o ser autén-
ticos gourmets fartdndonos
d’oricios, capaces de disfru-
tar d'esi tastu a mediu
camin ente l'aliendu d'una
vagamar y el picorin llam-
bién d’una fanagiieta?

Creo que nun hai dulda.
iiEnfotaos sigamos esi crite-
riu pa tou!! j;El nuesu fechu
diferencial ye que nun hai
foriatu que pase de la media
docena d’oricios!!

Mas realidd y menos disi-
mular. Sedria la meyor me-
lecina pala andancia del
‘sindrome del cachopu’. o

Morrié Gonzalo Cerezo Barredo, una
victima del covid-19; el maliayés fui

enterrau en Madrid u vivia

Yera hermanu del pintor Mino Cerezo. Fiii un protagonista de
la vida politica asturiana de los afios cincuenta. Publicé un im-
portante llibru ‘La hora de Asturias’. Tenia 94 afos d’eda.

Redaicion

Fai unos meses morria en Madrid
Gonzalo Cerezo, periodista, escritor
y politicu, tenia 94 afios d’eda, victi-
ma del coronavirus. Yera natural de
Villaviciosa, donde flacié en 1926;
crecié en Xixén y vivié la mayor
parte del tiempu en Madrid, n’'onde
finé la carrera de periodismu en
1951. Aunque los sos vinculos fami-
liares con Villaviciosa foron dilién-
dose col tiempu, tovia se mantién el
nexu al traviés del so fiu Santiago,
que sigui residiendo nel conceyu.

Recordaba los festexos pola pro-
clamacion de la Republica que él
vivié dende’l balcén de la casa fami-
liar enriba de la Ferreteria El Pasa-
je, que rexentaba so padre, o la vida
na casa numberu 50 de L’Ancho, u
se treslladé pocu después la familia
antes de fixar definitivamente la so
residencia en Xixon.

Fui'l pregoneru del Festival de la
Mazana en 1987 y recibié entés la
Mazana de Plata de Villaviciosa.
Padre d’'una decena de fios, giielu
d’'una veintena de fietos y tamién
bisgiielu, habia quedao vilbu en
2012. En 2016 aconcey6 en Villavi-
ciosa a tola so numberosa familia,
dispersa per Europa y América, pa
cellebrar el so 90 cumpleafios.

Pocu antes de la pasada Selmana
Santa pas6 unos dies ente nés en
compafia del so hermanu Maximi-

no, conocfu como’l pintor de la Lli-
beracion, pues fizo coincidir la inau-
guraciéon de l'amuesa pictérica
qu’organiz6 Cubera nel so honor col
cartel de la Selmana Santa ellaborau
pol propiu Mino.

Xuan Pedrayes publicaba darréu
nel Friuz 10 una interesante entre-
vista con esti periodista que vivi6
de primera mano’l renacimienu de
la Espafia de posguerra.

Gonzalo Cerezo fui Xefe de pren-
sa del Gobernador Civil d’Asturies
na década de los 50 y coautor, col
mesmu gobernador Francisco Laba-
die Otermin, del llibru ‘La hora de
Asturias’, premiu nacional al meyor
llibru del afiu en 1956. Una obra na
que toma cuerpu un pensamientu
politico joseantonianu del que Gon-
zalo nunca reneg6 y que, cola dis-
tancia del tiempu y apartdndose de
prexuicios ideoldxicos simplistes,
hestoriadores actuales reconocen
como’l comienzu d'una modernida
que, ente lluces y solombres, ye la
madre de la sociedd na qu’agora
vivimos.

L’Alcalde de Villaviciosa, Alejan-
dro Vega, trensmitié’l so pésame a
la familia Cerezo en nome de la Cor-
poracién municipal, faciendo
"reconocimientu espresu a la vida
d’un villaviciosin que destac6 pola
so dedicacidn al periodismu, la cul-
tura y como servidor publicu”. &

Arango, direutor
del Eco de Cabra-
nes, Alcalde con-
servador del so
conceyu y delicau
poeta en bable

Arango, que firmaba dalgunes
vegaes les sos poesies en bable
como Lin de Lon, fii'l fundador
y direutor del periddicu I’Eco,
pasd, como tantos otros, per
una démina dificil durante la
Guerra Civil, pruia-y sobre too
un fiu que yera socialista, y te-
niente alcalde en 1936, y que
sigui6 los sos pasos nel cultivu
del bable.

R. COSTALES

Nacié nuna caseria de Torazu en
1869, malpenes flii a escuela, cuan-
do se casd fui al llugarin de La Obra
onde ponxo un chigre-tienda, que
fai tamién panaderia y llagar.

Col tiempu nombrarenlu consu- ﬂmu. sornl’ w0 cfprients en wn Individue & s re-
meru. Yera un buen home, tuvo 13 thitoe
’ :tl w'.l'. (=T e limmi = T £
fiyos y un montén de fiyaos; fundo nlpn trﬂlt Fald ha ety ll-!Il

en 1909 la xoya del periodismo ca- ‘ m‘hﬁ ke “ 'r'""‘

i r i
branés, El Eco, del que llegaria a ser & A aptan SAT¥idune, clodo Ik eircum toelu 1o Geon=

direutor y propietariu. Esti periodi- et d A - S -

cu sali6 nuevamente en democracia
en papel, y mas recientemente en
dixital, siendo’l so validor el cronis-
ta oficial y periodista Enrique Corri-
pio Monestina, natural de la Casa’l
Riu.

Fui, amas, conceyal y Alcalde del
conceyu, fizo esquises pa llevantar
escueles en conceyu. Cuando llegé la
Guerra Civil, y la posguerra, tuvo
problemes pol so fiu, Anibal, miem-
bru de la Juventud Socialista Unifi-
cada, que se presentd pol Frente
Popular saliendo conceyal.

Escribi6é n’asturianu una serie de
poemes y narrativa, que publico
Xurde Blanco, xunto con una valota-
tible biografia, en la ALLA, nel afiu
1997. Jesus Arango morreria nel
afiu 1945 alos 76 afios d’'eda. —»

SRS R e Fui conceyal y dem-
pués Alcalde de Ca-

branes, direutor-
propietariu del Eco.
Siempre preocupau
pola educacién publi-
ca, fixo esquisa pa
llevantar varies es-

cueles nel conceyu.

| Tien una obra publi-
* - | cadapolaALLA

- n’asturianu.

|

Na Habana queden rescablos de la presencia de los Arango

Cayia un sol como un tormentu,
como sélo podia ocurrir na tor-
mentosa Habana, con un grau de
humedanza disparatadamente
ciertu, un calor qu’asfisiaba hasta
los sinsontes y los gurriones del
Prado, aquellos que dieron llugar a
la copla popular qu'entama: “Son
los arboles del Prado/ refugio de
los gorriones...”

Nel cimenteriu Colén pido que
me digan si figura nos llibros un
sefior de Villaviciosa, pariente miu,
que morridé estranguldu nes re-
vueltes revolucionaries socedies
en 1959.

La persona que me atiende ye
un sefior mui mayor, de 75 afios
p’arriba, que va hacia una pasera,
sube per ella al sitiu en que
s’atopen los llibros d’esa época.

Pregunto-y a una sefiora mulata
que trabaya elli, si non ye muy ma-
yor el sefior pa subise a la pasera.
Ella rise y dizme que ta avezau,
xubildu abenaya, pero que quier
siguir trabayando mientres pueda,
y por eso va tolos dies, puntual-
mente, ensin fallar un solu dia al
cimenteriu.

El sefior saca un llibru d'un ta-

El Cimenteriu Colon de L’Habana, Cuba.

mafiu descomandu, y ponlu na so
cabeza pa baxar de la pasera. Mira-
lu y remiralu y nun apaez el mio
pariente. Sin llevantar la cabeza
diz: “Yo tengo familia en Asturias”,
y marcha col llibru y subi y vuelve
a baxar, col mesmu métodu
d’enantes, otru mas, ponse a mira-
lu y diz “Mi tio fue Alcalde en un
pueblo de Asturias”, y marcha a
per otru. Entés pregunto-y que
como ye'l so apelliu, y dizme, su-
biendo de nueves la escalera:

Arango. “;El so tiu llamabase Jests
Arango?”, -y entrugué, y entos
miréme per primera vez a la cara
sorprendiu, y dizme: “Si!”. Esti
sefior llamabase Jaime Arango, ye-
ra sobrin de Jests Arango Alvarez.

El sefiorin, mui animau, salio
hasta la puerte d’aquel local pa
comentar a la xente la noveda del
dia. El mio pariente aparecié al
final pero nun habia nengtin datu
d’elli, sacando que vivié en la Loma
del Angel y morrié estrangulau.

POESIA

Lleida’l dia Ia fiesta celebrada en
conmemoracion del centenariu
de la Guerra d’Independencia

Saluidovos, xusticia de los cielos,
Saluidovos, xusticia de la tierra,
Saluidovos, maestros del conceyu,
Saladovos, niflinos de la escuela.

Ala hermosa muyer como gran prenda.
Y toi seguru qu’hasta en mesmu cielu
Sin vosotres la gloria non lo fuera,
Puestu que’l mesmu Dios pa completala
Llevé p’alla a Maria como Reina.
Salidovos, en fin, a toos xuntos,

Sin qu’olvide a la xente pordiosera.

iOh hermaninos del alma mui querios
Quién pudiera llenar vuestra masera!
Agora, vo decivos nun instante

Saludo a esos padres carifiosos

Que xuntinos equi cola costiella,
Vienen hoi, ensin dexar nes sos cases,
Nin al mas pequeifiin de la reciella.
Saludo a eses muyeres espaiioles
Vecines de Cabranes o d’ajuera

Ales que-yos dedico esti trabayu

Y que-yos guste munchu yo quixera.
Dedicolu a vosotres por que sé,

Que dende que Dios cri6 a Adan y Eva,
Dixo al hombre que mirare siempre

La foto diz:

Jestis Arango.
Escritor en Bable.
“Lin de Lon”.

Lo que cien afios fai con esta fecha

Paso n’Oviéu a dos bravos Astures,
Honor y orgullu de la patria nuestra.
Estaben baxu un roble mui tranquilos
Buscando’l frescu pa dormir la siesta,
Cuando nesto ven qu’un estranxeru
Caminado hacia ellos con gran priesa
Tom3, -yos dixi, aquesta carta, lleela(...)

Jests Arango
Cabranes 2-V-1908

Sidra Castafidn, un llagar con mas de
80 afios que nun baxa la guardia de la
renovacion y la escelencia sidrera

L’actual xeneracion de Julian, ye la tercera dedicada a la produccion
de sidra; detras vien emburriando fuerte la cuarta xeneracion si-
drera, con una bodega nueva y un trabayu realizau.

R. Costales

Sidra Castafion ye un llagar
fundau pol giielu maternu del ac-
tual propietariu, Julian Castaioén,
que se llamaba Alfredo Garcia
Menéndez. Corria I'afiu -belicosu-
de 1938.

Dedicau al tresporte de viaxe-
ros faciendo’l recorriu Quintes-
Xix6n-Quintes nun autocar de la
so propiedd, quedd ensin trabayu
al ser confiscdu dichu vehiculu
durante la Guerra. Dempués de
pasar dos afios l'autocar apaez en
Valladolid completamente inservi-
ble polo que lu vende al desguace
por unes 12.000 pesetes. Con esti
dineru y daqué aforrao construye
'edificiu principal pa facer el lla-
gar.

Empecipia equi la so pequefia
produccion y venta de sidra natu-
ral, qu'ainos mas tardi sigui col
negociu’l so xenruy, Julian Castafién
Gil (padre del actual), faciendo

cada afiu pequefios aumentos en
toneles nuevos y maquinaria.

En 1982 morre’l padre de Julian
mientres ésti s’atopaba faciendo’l
serviciu militar. Col sofitu de so
madre y la so hermana decidi con-
tinuar col llabor, y a base de mun-
chos esfuercios, econémicos y sen-
timentales, fdi creando’l llagar
qu’hasta fai pocu tiempu taba asi-
tidu nel barriu de Santana, en
Quintes, famosu pol restaurante y
les fiestes de Santana qu’elli s’en-
tamen.

Al non disponer del tarrén alre-
dor de la finca que permitiere rea-
lizar ampliaciones nel mesmu,
plantegaronse facer otru llagar
nuevu nuna finca alquiria non mui
llonie d’ésta, nel mesmu conceyu
de Villaviciosa.

Unes nueves instalaciones, que
son mui afayaices, en que se pue-
de visitar el llagar y degustar la so
sidra natural. »




J Roxmut, vermu de sidra

Collor ambare brillante.
Arume predominante-
mente a citricos, pro-
pios de la mazana d’As-
turies. En boca, 'acidez
carauteristica de la si-
dra casa perfeutamente
col dulce y la macera-
ciéon d’herbes, presen-
tando una frescura con
gran personalidd y re-
dondez. El final ye secu
y daqué amargo con
toques de madera fina-
les, propiedaes que-y
aporta’l so aveyamien-
tu na barrica tres meses. L’alcohol ye
de 15 graos.

- e - . o o e e e e S S e o

|

| Sidra ‘frizzante’ con

| un burbus casique

I imperceptible y con
solamente un 6%

I de graduacion al-

| coholica. Ellabdrase

| mediante una fer-

I mentacion de ma-
zana monovarietal

I TP con llevadures se-

|

|

|

|

|

|

e leicionaes

- a baxa
iRt h)

temperatura. El so
sabor sele afrutau,
fai qu’entre en
boca, que t'invita a
beber. Ye una bebi-
da perfeuta pa les barres y pa momentos
d’ociu y diversion.

e
'“Fl'i ’r aly
Y

|
|
|
|
|
|
|
|
I grau alcohdlicu qu’al
|
|
|
|
|
|
|

Val de Boides, DOP

Sidra natural aroma-
tica, con un puntu
d’acidez, fresco vy
estructurao. El tanin
resulta  peragrada-
ble. Tien una collor
mariella pdlido. Un

-gama los 62. Escoyi-
da en 2017-2018-
2019 meyor sidra
natural nel prestixo-
su Festival de la
Sidra de Nava y ta-
mién nel Concursu
de Villaviciosa en
2018. Contién carbdnicu propiu de la
fermentacién que s’aprecia col escanciau.

Tratase d’una instalacion moderna, amplia,
con una maquinaria competitiva, y mas capa-
cida de produccién de sidra natural y deriva-
os: DOP, verm de sidra, ‘frizzante’, etcétera.

El nuevu llagar que Sidra Cas-
tafién ponxo’n marcha fai agora diez
afios, ye una nueva instalacién pro-
ductiva, que tuvo un costu al rodiu
de los 3 millones d’euros d'inver-
sién.

Dispén d’'una estension de 2.000
metros cuadraos, mas mil destiniu a
suatanu, y una capacida productiva
que pasé de 800.000 llitros na anti-
gua bodega a los 1,3 millones de lli-
tros d’anguafiu.

Tamién incorpord un botelleru pa
6.000 ud/hora, integré una amplia
fastera social, preparao pa espiches
y demas actos y folixes, amas de les
oficines y una tienda de productos
asturianos.

Tou ello construyio nel barriu
Los Pisones, Quintueles, Villaviciosa
nun llugar arreydu a 'autovia. ]

El Llagar Castafiéon
lleva diez afios
na fola de la
renovacion,

diez afios que
camudaron de
parroquia y de
llagar, teniendo
agora una capa-
cida pa 1’3 millo-
nes de llitros de
sidra y productos
derivaos.

Ya se puen consultar 1.128 aves n'asturianu
F

Cagalu grande

Un total de 1.128 pdaxaros del
Palearticu ya se puen consul-
tar col so nome asturianu n’eBird,
la plataforma mundial d’obser-
vacion d’aves de la Cornell Univer-
sity. “Ye un galamu na normaliza-
cion del asturianu en tolos sabe-
res”, asegura Rubén Fernandez,
responsable xunto con Lloridn
Cueto -col sofitu de tres asesores-
d’esta iniciativa que se desendolco
al empar que la d'otres llingiies
peninsulares.

(Informacion Asturies Diariu dixital)

Ye un derechu irrenunciable
estudiar la llingua asturiana,
segun Iniciativa pol Ast.

“Ye un drechu irrenunciable de
los nefios y de les nefies estudiar
asturianu en cualisquier centru
educativu (concertau o publicu) y
tamién en cualisquier etapa edu-
cativa dende Infantil a Bachillera-
tu”, recuerda Iniciativa pol Astu-
rianu.

Esta compaiiia tien en marcha
una campafa pa promover la ma-
triculaciéon na materia: “Queremos
animar a les families a qu’es-
colaricen a los y les estudiantes na
asignatura d’asturianu nel cursu
qu’entra pa consiguir que I'idioma
siga tresmitiéndose nes nueves
xeneraciones de forma mas efeuti-
va”, esplica’l vocal Inaciu Galan.

LA OPORTUNIDA
DE CONOCER MUNDU,

ELTO MUNDU

ESCUEY] LLINGUA ASTURIAMA

AL MATRICULATENEL INSTITUTU

ol

Centros educativos, profesorau,
sindicatos, asociaciones de padres

y madres, y families en xeneral,

son los destinatarios de 7 cartelos,
con versioén en llingua asturiana y
en gallego-asturianu, que rescam-
plen la importancia de caltener y
medrar el nimberu d’estudiantes
de I'asignatura.

“Ye un trabayu conxuntu de la

sociedd’l consiguir fomentar la
formacion y les competencies llin-
gliistiques n’asturianu, mas cuan-
do nun momentu como l'actual los
y les estudiantes pueden dir
formandose p’algamar nel futuru
el titulu B2 y la so certificacion
como una llingua mas. Esta forma-
cion qu'entamen na educacion
obligatoria va vali-yos muncho nel
futuru, pues ye un elementu que
favorez la conocencia del so en-
tornu, asina como les capacidaes
pa deprender otres llingiies”, afia-
de Galan.

Iniciativa pol Asturianu deman-
da tamién a la Conseyeria d’Edu-
cacion y a la Direicién Xeneral de
Politica Llingiiistica, “un esfuerciu
pa que nengun alumnu o alumna
vuelva quedar ensin clas d’as-
turianu o gallego-asturianu por
falta de profesorau.

La cesteria asturiana,
una tradicion secular

Nel Muséu del Pueblu d’As-
turies pue visitase una esposicion
prestosa sobre la hestoria de la
Cesteria Asturiana que se desen-
rolla hasta el 07.03.2021. Hasta
metanos del sieglu XX fui un tra-
bayu xeneralizau en toles aldees.

Nel Muséu de la Gaita

Musica na Asturies del
desenrollu industrial

La sala permanente nueva del
Muséu de la Gaita ta dedicada a
los instrumentos musicales me-
canicos y a los reproductores
sonoros que, dende'l cuartu ulti-
mu del sieglu XIX, foron incor-
porandose a la socieda asturiana,
exerciendo gran influencia sobre
la musica popular del momentu y
trayendo xéneros baillables y
cantables nuevos que los musi-
cos tradicionales introduxeron
nos sos repertorios.

Esta sala vien a completar la
vision de la musica popular astu-

riana que'l muséu ufre al publicu,
centrada enantes n'instrumentos
de produccién artesanal, pa in-
corporar la sonorida de la era de
la industrializacion.

Nel Muséu del Pueblu d’Asturies.
Llunes pesllao.

Abierto hasta el 31 davientu del
actual afiu de 2020.

;Vamos
hacia la III
Republica?

La brevisima I Re-
publica proclamé-
se’l 11 de febreru de
1873, y sos llargues es-

pectatives terminaron,
iqué coses!, al afu si-
guiente. Sucediéronse

na menos que cinco Pre-
sidentes; la inestabili-
dad y el descontrol poli-
ticu -sobre too nel as-
peutu cantonalista- con-
tribuyd a enterrala dafe-
chu.

Na perbreve II Repu-
blica nun creyin nin los
propios republicanos.
Per un llau los anarquis-
tes de la CNT (3 millo-
nes de militantes), con-
sideraben que la so or-
ganizacion debia quedar
al marxen de la llega-
lida. Al ganar la derecha
y centro-derecha nes
eleiciones de 1933, en-
tamen, xunto con otres
fuercies sindicales y po-
litiques la Revolugao.

"z

Sélo tuvo “ésitu” par-

cial n’Asturies, la llamada Comuna
Asturiana (bautizada asina n’al-
cordanza de la hilarante y mortife-
ra Comuna de Paris), que se ponxo
en marcha escontra la Republica
Espafiola; el resultau fai: 1.400/
2.000 muertos (asturianos), 2.000
ferios (asturianos), 34 sacerdotes y
relixosos asesinaos (asturianos),
cientos de presos (asturianos);
bastida la Universida d’Uviéu —con
so importantisima biblioteca y pi-
nacoteca-, el Teatru Campoamor;
dinamitada la Catedral, la Camara
Santa y otros establecimientos re-
lixosos nes cuenques mineres.

Vamos aquello fui Vampirilandia.

El PCE, funddu en Madrid en
1921, proclamaba’l 14 de abril del
31 (dende’l minuto un) que la Re-
publica yera “una engaiifa pa la
clas trabayadora”, y llanzaba con-
signes como “jAbaxo la Republica
burguesa!”, “iVivan los soviets!”.
Dolores Ibarruri, La Pasionaria,
esilidse en Moscu, y Carrillo na Ru-
mania de Ceaucescu, lo cual re-
tratalos guapamente. ;Y agora vie-
nen el PCE/IU como grandes de-
fensores de la Memoria Hestorica y
la Republica? {Vaya timu!

Una parte sinificativa del PSOE
considerabase partidaria de la re-
volucion stalinista dende’l princi-
piu, non frutu de la “radicalida” del
36: “La clas obrera debe aduenase
del poder politicu, convencida de
que la democracia ye incompatible
col socialismu” diz Largo Caballero,
el “Lenin espanol". {El valedor de la
dictadura de M. Primo de Ribera!,
Presidente del Conseyu de Minis-
tros, quien mantuvo fluyies nego-
ciaciones col abominable Presiden-
te rusu dende’l principiu has-ta’l
final de la Guerra. Enantes de
qu’ésta espafiara mataron a Calvo
Sotelo guardies d’Indalecio Prieto
Tuero. El moderdu Prieto, diz que
s’enquivoca.

Como s’enquivocd’l “republica-
nu” Unamuno al recibir na so casa
de Salamanca a José Antonio, que
lu atrop6 hacia la so causa; al final
particip6 na financiacién del golpe
de Franco. La magnifica pelicula

d’Amenabar “Mientras dure la gue-
rra” evita esti “detalle” sobre D.
Miguel. Nun hai que dexar que la
gochina realidd t'empuerque un
bon guidn.

Por exemplu la figura del tuyiu
Millan Astray, mui dada a la catalo-
gacion como brutal y criminal fran-
quista, fui.... jrepublicanu!

Como s’enquivocd’l principal
pensador de la Republica, Ortega y
Gasset, quien dixo la famosa frase:
“iNo es esto, no es esto!”, y censuro
que se sacaren coses del pasau co-
mo manera d’incriminar al contra-
riu. Como agora, amesto.

Como s’enquivocd’l Presidente
de la Republica, Alcald Zamora
(1931-1936), al que destituyeron
illegalmente del cargu aprovechan-
do que nun s’afayaba n’Espana.
Enantes d’espaiar la contienda
comprueba que Manuel Azafia
manda sustrae-y mas de mil paxi-
nes privaes, desaparecies hasta
2017 (tan en manes del M. de Cul-
tura). Nellos da suficientes prebes
del colosal fraude de les eleiciones
de 1936. Pela so parte, l'hes-
toriador americanu Stanley G. Pay-
ne afondia n’esti tema avalando
una metoddica investigacion d’afios,
mesa a mesa, provincia a provin-
cia, iguada polos académicos Ma-
nuel Alvarez y Ricardo Villa, nel
que compreba’l timu d’unes vota-
ciones clave.

Como s’enquivocé Azafia...

Actualmente vivimos nuna de-
mocracia real, tan real qu’'hai dece-
nes de partios (demasiaos, creo
yo), de dereches y d’isquierdes, y
opiniones bien estremaes nel Con-
gresu. Ye la primera vegada que
vivimos en llibertd, una lliberta de
veres, non l'abertal de los soviet.
Vivimos nun pais tan llibre que los
gays puen casase, mientres qu’en
Rusia, lo que son les coses, pueden
matate. Vivimos nun pais cola cali-
dad de vida mas envidiable de la
nuestra hestoria, nun cometamos
la tonteria d’echalo too a perder.

(Empobinamonos hacia la estu-
penda III Reptiblica?: {Non, gracies!

/Nunca mdis! m




L.a vuelta al mundiu en 80 dies

-iSi, ochenta dies! -exclamé
Andrés Stuart, que por descuidu
cortd una carta mayor-. Pero eso
ensin tener en cuenta’l mal tiem-
pu, los vientos contrarios, los
naufraxos, los escarrilamientos...
-Contando con too -respondié
Phileas Fogg siguiendo’l so
xuegu, por que ya nun respetaba
la discusién el whist.

-iPero si los indios o los indosta-
nes quiten les vies! -apellido
Andrés Stuart-; jsi aparen los tre-
nes, asalten los furgones y dan
tayaes a los viaxeros!

-Cuntando con too -respondié
Phileas Fogg, que tendiendo’l so
xuegu, anadié-: Dos trunfos ma-
yores. Andrés Stuart, a quien to-
caba dar, recoyé les cartes, di-
ciendo:

-Tedricamente tenéis razon, se-
fior Fogg, pero na prautica...
-Na prautica tamién,
Stuart.

-Quisiera velo.

-Solo depende de vos. Partamos
xuntos.

-iLlibreme Dios! Pero bien, apos-
taria cuatro mil llibres a que se-
meyante viaxe, fechu con eses
condiciones, ye imposible.

-Mui posible, pel contrariu -res-
pondi6 Fogg.

-Pues bien, accedo.

-¢;La vuelta al mundiu en 80 dies?
-Si.

-Nun hai inconveniente.
-¢;Cuando?

-Darréu. Prevéngovos solamente
que lo faré a la vuestra costa.

-iYe una llocura! -Exclamé
Andrés Stuart, qu’'alpezaba a re-
sentise por la insistencia del so
compafieru de xuegu-. Mas val
que sigamos xugando.
-Enténcenes, volvéi a da-y, por-
que ficisteislo mal. Andrés Stuart
recoyi6 otra vegada les cartes
con mano febril, y de repente,
dexandoles so la mesa, dixo:
-Pues bono, si, mister Fogg,
apuesto cuatro mil llibres...
-Queriu Stuart -dixo Fallentin-,
calmaivos. Esto nun ye formal.

senor

-Cuando dixi qu’apuesto -respon_
di6 Stuart-: ye en formalida.
-Aceutdu -dixo Fogg: y llueu, vol-
viéndose hacia los sos compaiie-
ros, afladié-: Tengo venti mil 1li-
bres depositaes na casa de Baring
hermanos. Yo, arriesgaria.

-iVenti mil llibres! -Glayé John Sui-
livan-. jVenti mil llibres, que cual-
quier tardanza imprevista puede
facevos perder!

-Nun esiste lo imprevisto -retolicd
cenciellamente Phileas Fogg.
-iPero, Mister Fogg, esi trescursu
d’ochenta dies solo ta calculao co-
mo minimu!

-Un minimu bien empleau basta pa

too.

-iPero a fin d’aprovechalo, ye ne-
cesario saltar matematicamente
del ferrocarril al vapor y del va-
por al ferrocarril!

-Saltaré matematicamente.

-iYe una broma!

-Un bon inglés nun se chancia,
nunca cuando se trata d'una cosa
tan formal como una apuesta
-respondié Phileas Fogg-. Apues-
to venti mil llibres contra quien
quéria que yo doi la vuelta al
mundiu en ochenta dies, o me-
nos, sean mil novecientes veinti
hores, o ciento quince mil dos-
cientos minutos. ;Aceptais? B




